
Qazanılmış nailiyyətlər Prezi-
dent İlham Əliyevin rəhbərliyi ilə 
həyata heçirilən irimiqyaslı, davamlı 
yeniləşmə və yüksəliş strategiyası-
nın düzgünlüyünü və tarixi önəmini 
bir daha təsdiqləyir. Dövlət baş-
çısı paytaxtın bu mərkəzi rayonu-
nun problemlərinin həllini daim 
nəzarətdə saxlayır, gerçəkləşdirilən 
layihələri ardıcıl himayə edir. Ölkə 
rəhbərliyinin Bakı şəhəri və onun 
qəsəbələrinin sosial-iqtisadi inkişafı-
na göstərdiyi davamlı diqqət və qay-
ğısı paytaxtın mərkəzi hissəsini əhatə 
edən Nəsimi rayonunun simasını da 
əsaslı surətdə gözəlləşdirmiş, yaşayış 
massivlərinin problemlərinin həllini 
sürətləndirmişdir. 

Nəsimi Rayon İcra Hakimiyyəti 
ərazidə sosial-iqtisadi inkişaf 
göstəricilərinin yaxşılaşdırılma-
sı məqsədilə dövlət vəsaitindən 
səmərəli istifadə ilə yanaşı, daxili im-
kanları da təşəbbüskarlıqla hərəkətə 
gətirmişdir. Sağlam biznes mühitinin 
formalaşdırılması, investisiyaların 
cəlb edilməsi, kiçik və orta sahib-
karlığın inkişafı, əhalinin işgüzarlıq 
fəaliyyətinin artırılması üçün münbit 
şərait yaradılmışdır. Yerli infrast-
ruktur layihələrinin icra olunması, 
yeni istehsal və emal müəssisələrinin 
açılması, məşğulluq səviyyəsinin 
artırılması, əhalinin rifahının 
yüksəldilməsi ilə bağlı işlər ilboyu 
davam etdirilmişdir. 

2018-ci il aprel ayının 11-də res-
publikamızda keçirilmiş ilin ən ciddi 
siyasi hadisəsində –  Azərbaycan 
Respublikası Prezidenti seçkilərində 
Nəsimi rayonu ictimaiyyəti də 
yüksək vətəndaş fəallığı nümayiş 
etdirmişdir. Seçkilər rayon ərazisində 
fəaliyyət göstərən 21 saylı Nəsimi 
birinci, 22 saylı Nəsimi ikinci və 23 
saylı Nəsimi-Səbail seçki dairələrinin 

hər birində yüksək mütəşəkkillik, 
şəffaflıq və obyektivlik şəraitində 
keçirilmişdir. Ümumilikdə, rayon 
üzrə 96 min 708 seçicidən 66 min 
222 nəfəri, yəni 68,48 faizi seçkilərdə 
iştirak etmiş, onların 85,04 faizi Yeni 
Azərbaycan Partiyasının namizədi 
İlham Heydər oğlu Əliyevə səs 
vermişdir. 

2018-cı ildə rayonda yerləşən 
müxtəlif təyinatlı obyektlərin inşası, 
təmiri, yenidən qurulması işləri 
müvəffəqiyyətlə davam etdirilmiş, 
həmin obyektlərin açılışında və 
tikinti işlərinin gedişatı ilə tanışlıq 
mərasimlərində Prezident İlham 
Əliyev, Birinci vitse-prezident 
Mehriban xanım Əliyeva iştirak 

etmişlər. Prezident İlham Əliyevin və 
birinci xanım Mehriban Əliyevanın 
may ayının 15-də rayon ərazisində 
Heydər Əliyev adına Müasir Təhsil 
Kompleksinin yeni binasının 
açılışında iştirakı Nəsimi rayonu-
nun həyatında ilin ən unudulmaz 
hadisələrindən olmuşdur.

Müasir Təhsil Kompleksində 
yaradılan şərait onu göstərir ki, 
Azərbaycanda təhsilin və elmin in-
kişafına ən yüksək səviyyədə dövlət 
qayğısı var. Ölkəmizdə təhsilin 
inkişafında, onun maddi-texniki 
bazasının möhkəmlənməsində dövlət 
proqramları ilə yanaşı, Heydər Əliyev 
Fondunun gerçəkləşdirdiyi önəmli 
layihələrin də müstəsna köməyi var. 
Fondun “Yeniləşən Azərbaycana yeni 
məktəb”, “Təhsilə dəstək”, “Uşaq 
evləri və internat məktəblərinin inki-
şafı” proqramları və digər layihələri 

bu sahənin inkişafında mühüm rol 
oynamışdır. 

Heydər Əliyev Fondunun təhsilin 
inkişafına güclü dəstəyinin davamı 
olaraq görülmüş işlər nəticəsində 
yüksək şəraiti və müasir tədris-təlim 
avadanlıqları ilə diqqət çəkən təhsil 
ocaqlarından biri də 8 saylı tam orta 

məktəbdir. Keçən il sentyabr ayının 
12-də dövlət başçısı İlham Əliyev 
general-leytenant Kərim Kərimovun 
adını daşıyan bu tam orta məktəbdə 
də yenidənqurmadan və əsaslı 
təmirdən sonra yaradılan şəraitlə 
tanış olmuşdur. 

Ölkəmizin hər yerində di-
namik inkişaf, infrastruktu-
run yeniləşdirilməsi, istehsal 
müəssisələrinin, iş yerlərinin yaradıl-
ması, geniş vüsət almış tikinti, quru-
culuq və abadlıq işləri ötən il Nəsimi 
rayonunda da uğurla davam etdiril-
mişdir. Respublikamızda əldə olunan 
uğurlar hər bir bölgədə olduğu kimi, 
paytaxtın mərkəzi rayonunun sosial-

iqtisadi, ictimai-siyasi həyatında da 
öz əksini tapmışdır. Bu dəyişiklikləri 
əyani surətdə əks etdirən makroiqti-
sadi göstəricilər 2018-ci ilin yanvar-
-dekabr ayları ərzində əvvəlki ilin 
müvafiq dövrünün göstəricilərini 
xeyli üstələmişdir: 

Sənaye. 2018-ci ildə 920 milyon 
741 min manatlıq və ya əvvəlki illə 
müqayisədə 12,7 faiz çox sənaye 
məhsulu istehsal edilmiş və xidmətlər 
göstərilmişdir. İstehsal edilmiş 
məhsulun 995 milyon 542,2 min 
manatı istehlakçılara göndərilmişdir, 
onun 920 milyon 624 min manatı 
ryonun öz istehsalı olan mallar-
dır. Əvvəlki dövrlərdə yaradılmış 
ehtiyat da nəzərə alınmaqla, sənaye 
müəssisələrinin anbarlarında bu ilin 
əvvəlinə 2 milyon 191,3 min manat-
lıq hazır məhsul olmuşdur.

Tikinti. Ötən il bütün maliyyə 
mənbələri hesabına 222 milyon 810,9 
min manat həcmində əsas fondlar 
istifadəyə verilmişdir. İlboyu rayonda 
iqtisadi və sosial sahələrin inkişafı 
üçün maliyyə mənbələrindən əsas 
kapitala 1 milyard 373 milyon 983,7 
min manat vəsait yönəldilmişdir ki, 
bu da əvvəlki ilin müvafiq dövrü 
ilə müqayisədə 2,1 dəfə çoxdur. İl 
ərzində ərazidə 806 milyon 424,4 

min manatlıq tikinti-quraşdırma işləri 
yerinə yetirilmişdir. 

2018-ci il də tikinti təşkilatlarının 
gücü ilə yerinə yetirilən podrat 
işlərinin həcmi 1 milyard 536 milyon 
357,9 min manat olmuşdur. Bu 
rəqəm əvvəlki ilin müvafiq dövrünə 
nisbətən 28,2 faiz çoxdur. Pod-
rat təşkilatlarının apardığı tikinti, 
yenidənqurma, genişləndirmə, texniki 
vasitələrin yenidən təchiz edilməsi 
işləri 1 milyard 51 milyon 760,6 min 
manat, əsaslı təmir 65 milyon 882,4 
min manat, cari təmir 155 milyon 
140,8 min manat, digər tikinti işləri 
isə 263 milyon 574,1 min manat 
təşkil etmişdir. 

Nəqliyyat. Keçən il nəqliyyat 
sektorunda fəaliyyət göstərən 
müəssisələr tərəfindən 567 milyon 
125,2 min manat həcmində xidmət 
göstərilmiş, bu göstərici əvvəlki ilin 
müvafiq dövrünə nisbətən 50,3 faiz 
artmışdır.

Rabitə. 2018-ci ildə rabitə 
müəssisələri tərəfindən 376 milyon 
880,5 min manat həcmində xidmət 
göstərilmiş, əvvəlki ilin müvafiq 

dövrünə nisbətən 2,2 faiz artım əldə 
edilmişdir.

İstehlak bazarı. 2018-ci ildə 
pərakəndə ticarət şəbəkəsindən 
əhaliyə 1 milyard 615 milyon 171,4 
min manatlıq əmtəə satılmış, bu da 
əvvəlki ilə nisbətən 9,5 faiz artım 
deməkdir. Satılmış əmtəələrin 67,4 
faizi hüquqi şəxslərin, 2,9 faizi 
rayonda fəaliyyət göstərən bazarın, 
29,7 faizi isə hüquqi şəxs yaratmadan 
ticarət fəaliyyəti göstərən fərdi sahib-
karların payına düşmüşdür.

İaşə dövriyyəsi. Keçən il iaşə 
müəssisələrinin ümumi dövriyyəsi 
122 milyon 681,2 min manat ol-
muşdur. Bunun 37 faizi hüquqi şəxs 

yaratmadan sahibkarlıqla məşğul olan 
fiziki şəxslərin fəaliyyətində əldə 
olunmuş və onlar tərəfindən əhaliyə 
45 milyon 363,7 min manatlıq iaşə 
xidmətləri göstərilmişdir. Hüquqi 
şəxslərin fəaliyyəti ilə əhaliyə 77 
milyon 317,5 min manatlıq iaşə 
xidmətləri göstərilmişdir.

Ödənişli xidmətlər. Bu göstərici 
ötən il 653 milyon 876,4 min manat 
təşkil etmiş, əvvəlki ilin müvafiq 
dövrünə nisbətən 3,7 faiz artmışdır. 
Əhaliyə göstərilən xidmətlərin 20,8 
faizi dövlət müəssisələrinin payına 
düşmüşdür. Ödənişli xidmətlərin 
həcmi əvvəlki ilin müvafiq dövrünə 
nisbətən 97 faiz təşkil etmişdir. Bu 
xidmət hüquqi şəxs yaratmadan 
sahibkarlıq fəaliyyəti ilə məşğul 
olan fiziki şəxslərin obyektlərində 
göstərilmiş və 118 milyon 320,1 min 
manat təşkil etmişdir.

İşçilərin sayı və əmək haqqı. İl 
ərzində rayon üzrə muzdlu işçilərin 
sayı əvvəlki ilin müvafiq dövrünə 
nisbətən 5,2 faiz artaraq 158 min 786 
nəfər olmuşdur. Əvvəlki ilin müvafiq 
dövrünə nisbətən işçilərin orta aylıq 
nominal əmək haqqının səviyyəsi 6,1 
faiz artaraq 652,1 manata çatmışdır. 

Yeni iş yerləri. 2018-ci ildə 
rayonda 8 min 306, o cümlədən IV 
rübdə 1350 yeni iş yeri açılmışdır.

Fakt və rəqəmlərdən əyani 
surətdə göründüyü kimi, keçən il də 
rayonda davamlı sosial-iqtisadi inki-
şaf təmin edilmiş, bir sıra layihələr 
uğurla həyata keçirilmişdir. İstehsalın 
həcminin artımını, quruculuq-abad-
lıq işlərinin genişləndirilməsini, 
əhaliyə göstərilən xidmətlərin 
yüksəldilməsini rəhbər fəaliyyətində 
prioritetə çevirən Nəsimi Rayon İcra 
Hakimiyyəti ilboyu işini qanunçuluq, 
aşkarlıq və ictimai rəyin nəzərə alın-
ması prinsipləri əsasında qurmuşdur.

Nəsimi rayonunda sakinlərin 
mənzil-məişət şəraitinin yaxşı-
laşdırılması, mövcud şəhərsalma 
normalarına cavab verməyən, 
şəhərin ümumi görünüşünə xələl 
gətirən yaşayış binalarının, sosial 
və digər qeyri-yaşayış obyektlərinin 
sökülərək yenidənqurulması, yeni 
yaşayış binalarının inşa edilməsi, 
əlavə iş yerlərinin açılması məqsədi 
ilə Azərbaycan Respublikası 
Nazirlər Kabinetinin qəbul etdi-
yi 86 saylı, 25 fevral 2016-cı il 
tarixli “Bakı şəhərinin Suraxanı, 
Nəsimi, Xətai, Nərimanov, Nizami, 
Yasamal, Səbail, Pirallahı, Xəzər 
rayonlarının sosial-iqtisadi inkişa-
fının sürətləndirilməsinə dair əlavə 
tədbirlər barədə” qərarının icra olun-
ması istiqamətində ötən il də Nəsimi 
Rayon İcra Hakimiyyəti ardıcıl işlər 
görmüşdür. 

Tikiləcək binaların 
yerləşdirilməsinin ərazi planlaşdırıl-
masının sənədlərinin uyğunluğunun 
və hazırlanan layihələrin memarlıq 
hissələrinin razılaşdırılması üçün 
müvafiq işlər aparılmışdır. 

Prezident İlham Əliyevin inşa-
at sektorunda mövcud nöqsanların 
aradan qaldırılması ilə bağlı verdiyi 
tapşırıqların icra olunması, xüsusilə 
Nəsimi rayonu ərazisində tikinti-inşaat 
işlərinin Dövlət Şəhərsalma və Arxi-
tektura Komitəsi tərəfindən müəyyən 

olunmuş şəhərsalma prinsiplərinə 
uyğun aparılması, ümumi istifadə 
ərazilərinin və ictimai yerlərin zəbt 
olunaraq obyektlərin tikilməsinin 
qarşısının qətiyyətlə alınması ilə bağlı 
komitə ilə əlaqəli tədbirlər həyata 
keçirilmişdir. Rayon ərazisində 
qanunvericiliklə nəzərdə tutulmuş mü-
vafiq sənədləşmə həyata keçirilmədən 
aparılan bir neçə inşaat işləri RİH 
tərəfindən dayandırılmışdır.

Ötən il Nəsimi rayonunda 
aparılan genişmiqyaslı quruculuq 
işləri çərçivəsində sahə inzibati 
ərazi dairəsi üzrə nümayəndəliklərin 
ərazilərində də bir sıra abadlıq işləri 
aparılmış, çoxsaylı yüksəkmərtəbəli 

binaların fasadları əsaslı təmir 
olunmuş, “Abad həyət” və “Bizim 
həyət” layihələri çərçivəsində geniş 
işlər görülmüş, yeni yaşıllıq zolaqları 
salınmışdır. Əhalinin asudə vaxtları-
nın səmərəli keçirilməsi və istirahəti 
üçün mövcud parklarda və bina-
ların həyətlərində yeni skamyalar, 
söhbətgahlar qoyulmuş, uşaqlar üçün 
əyləncəli idman qurğuları quraşdırıl-
mışdır. 

Ulu öndər Heydər Əliyevin ana-
dan olmasının 95 illiyi münasibətilə 
rayonda keçirilən silsilə tədbirlərin 
zamanı-- may ayının 10-da 4-cü 
mikrorayon ərazisində, Cavadxan 
küçəsinin H.Seyidzadə küçəsindən 
M.Kazımovski küçəsinədək olan 
hissəsində yeni istirahət parkı 
sakinlərin istifadəsinə verilmişdir. 
Həmin parkın davamı olaraq Kazı-
movski küçəsi istiqamətində ərazi 
genişləndirilərək abadlıq işləri davam 
etdirilmişdir. Burada yeni qazon 
örtüyü və tamet daşları döşənmiş, 
söhbətgahlar quraşdırılmış və uşaq-
ların əyləncəsi üçün müxtəlif oyun 
elementləri qoyulmuşdur.

Nəsimi rayonunda, pilot 
layihələrə start verilmişdir. İnziba-
ti ərazidə “Pilot İnşaat-A” MMC, 
“Bisütun” MTK, “Malibo” MMC, 

“Yeni ailə” MMC, “Məkan” MMC, 
“Tac 1 Residence” MMC tərəfindən 
işlərə başlanmışdır və hazırda 
davam etdirilir. Bundan əlavə, Bakı 
Şəhər İcra Hakimiyyəti başçısı-
nın sərəncamı ilə “Grand Palace” 
Mənzil-Tikinti Kooperativi tərəfindən 
S.Vurğun küçəsi ilə S.Əsgərova 
və Ş.Əzizbəyov küçələrinin 
kəsişməsində söküntü işlərinə başla-
nılmışdır.

İl ərzində əhalinin, ərazidəki idarə 
və müəssisələrin qaz, elektirik enerji-
si, istilik və su təchizatı, kanalizasiya, 
təmizlik, abadlıq və yaşıllaşdırma ilə 
bağlı zəruri məsələlər yoluna qoyul-
muşdur. Kiçik və orta sahibkarlığın 
inkişafının dəstəklənməsi, gənclər və 
idman üzrə nəzərdə tutulan tədbirlər 
tam icra olunmuşdur. Təhsil, səhiyyə, 
mədəniyyət və digər humanitar 
sahələrin ahəngdar fəaliyyəti təmin 
edilmişdir. 

Bir sıra küçə və meydanlarda, 
xüsusən mikrorayonlarda son illərdə 
aparılan genişmiqyaslı abadlıq-qu-
ruculuq, əsaslı təmir-yenidənqurma, 
asfaltlaşdırma və yaşıllaşdırma işləri 

ötən il də uğurla davam etdirilmişdir. 
Rayon mənzil-kommunal təsərrüfatı, 
su-kanal, enerji təchizatı və satışı, 
qaz və istilik xidməti müəssisələrinin 
işi daim RİH-in nəzarətində olmuş, 
yaranmış çətinlik və problemlərin 
aradan qaldırılmasına operativ kömək 
göstərilmişdir. Yaşayış sahələrində 
əhalinin rahatlığı, kütləvi dincəlməsi, 
idmanla məşğul olması və uşaqların 
əyləncəsi üçün kompleks işlər görül-
müşdür.

Təhsil, səhiyyə, mədəniyyət 
obyektlərinin səmərəli fəaliyyəti də 
daim diqqət mərkəzində olmuş, bu 
sahələrin işini yaxşılaşdırmaq üçün 
zəruri tədbirlər həyata keçirilmiş-

dir. Mədəniyyət kollektivləri yerli 
şənliklərdə fəal iştirak etmiş, ölkədə 
və xaricdə keçirilən müsabiqə və 
festivallarda rayonu layiqincə təmsil 
etmişlər.

Nəsimi Rayon İcra 
Hakimiyyətinin təşkilatçılığı ilə il 
boyu milli bayramlar, əlamətdar 
ildönümləri, təqvimdəki tarixi 
günlər, eləcə də beynəlxalq aləmdə 
qeyd olunan bəşəri hadisələrlə 
bağlı silsilə tədbirlər keçirilmişdir. 
Ümummilli lider Heydər Əliyevin 

doğum və xatirə günləri, 20 Yan-
var faciəsinin, Xocalı və 31 Mart 
soyqırımlarının ildönümləri ilə bağlı 
ümummilli anım mərasimlərində, 
Yeni il, Novruz, Ramazan və Qurban 
bayramlarında, Milli Qurtuluş günü, 
Azərbaycan Xalq Cümhuriyyətinin 
100 illik yubileyi şənliklərində rayon 

əhalisinin hamılıqla iştirakı təmin 
edilmişdir. Peşə bayramı günlərində 
ayrı-ayrı sahələrdə fərqlənən rayon 
sakinləri təbrik olunmuş, onlara 
RİH-in hədiyyələri verilmişdir. Əhali 
qrupları ilə görüşlərdə onların arzu və 
təklifləri öyrənilmiş, ehtiyacı olanlara 
yardım göstərilmişdir.

Nəsimi rayonu təmsilçilərinin 
paytaxtda keçirilən beynəlxalq 
tədbirlərdə, ümumrespublika ak-
siyalarında fəal iştirakı da il boyu 
təmin olunmuşdur. Qeyri-hökumət 
təşkilatlarının normal fəaliyyətinə 
hərtərəfli yardım göstərilmiş, aktual 
mövzularda müxtəlif birgə tədbirlər 
keçirilmişdir.

Ötən il rayona gələn xari-
ci qonaqlara da hərtərəfli qayğı 
göstərilmiş, dostluq əlaqələrinin 
dairəsi genişləndirilmişdir. 
Nəsimililər Türkiyənin İzmit 
şəhərində Xocalı faciəsinə həsr 
edilmiş silsilə tədbirlərdə iştirak 
etmişlər. Nəsimi rayonu ilə ABŞ-ın 
San-Dieqo şəhəri arasında yaran-
mış münasibətlər davam etdirilmiş, 
böyük erməni icmasının olduğu 
Kaliforniya ştatında Azərbaycanın 
təbliği məqsədilə aksiyalar keçiril-
mişdir. 

Vətəndaşların qəbulu, görüşlərdə 
səslənən məsələlərin həlli ilə bağlı 
tədbirlər görülməsi, vətəndaşlara 
müfəssəl izahat verilməsi ötən il də 
diqqət mərkəzində saxlanmışdır. 
Nəsimi RİH başçısı il ərzində 3 min 
200 sakinin iştirak etdiyi 39 səyyar 
qəbul keçirmiş, qaldırılan məsələlərə 
operativ baxılması ilə bağlı müvafiq 
tədbirlər görülmüşdür. 2018-ci il 
ərzində RİH-ə vətəndaşların 3 min 71 
ərizə və müraciəti daxil olmuşdur. 

Azərbaycan Respublikası Prezi-
dentinin fərman və sərəncamlarının, 
Nazirlər Kabinetinin qərar və 
sərəncamlarının, mərkəzi icra 
hakimiyyəti orqanlarının normativ 
hüquqi aktlarının icrasının vəziyyəti 
il ərzində nəzarətdə saxlanmış, zəruri 
tədbirlər görülməsi təmin edilmişdir. 
2018-ci ilin yanvar və fevral ayında 
RİHB-nın 1 nömrəli, 2 nömrəli, 3 
nömrəli Sahə İƏD nümayəndələrinin 
hesabat yığıncaqlarında, RİH Başçı-
sının ilin yekununa dair hesabat yı-
ğıncağında səslənmiş tənqidi qeydlər 
və təkliflərlə bağlı il ərzində müvafiq 
tədbirlər həyata keçirilmişdir. 

Rayonda həyata keçirilən 
genişmiqyaslı quruculuq və abad-
lıq işlərini sakinlər dərin rəğbət 
və ölkə rəhbərliyinə minnətdarlıq 

hissləri ilə qarşılayırlar. Günün vacib 
məsələlərindən biri də bu yeniliklərin 
çoxalmasına hər kəsin töhfəsini artır-
maq, yaradılanları qayğı ilə qorumaq, 
ümumi istifadə obyektlərindən daha 
çox yararlanmaqdır. 

Göründüyü kimi, son bir ildə 
Nəsimi RİH-in işgüzar və səmərəli 
fəaliyyəti nəticəsində paytaxtın bu 
mərkəzi rayonunun sosial-iqtisa-
di, siyasi-mədəni həyatında ciddi 
nailiyyətlər əldə olunmuş, ərazi daha 
da gözəlləşmiş, sakinlərin rifahı 
yüksəlmişdir. Bütün bunlar yeni 
nailiyyətlər üçün möhkəm zəmin ol-
muş, 2019-cu ilin uğurlarına əlverişli 
meydan açmışdır.

(Nəsimi Rayon İcra 
Hakimiyyətinin 2018-ci ildə 
rayonun sosial-iqtisadi inkişafının 
yekunları barədə hesabatı əsasında 
hazırlanmışdır.)

Tahir AYDINOĞLU, 
“Xalq qəzeti”

Nəsimi rayonunda inkişaf və yeniləşmə 
2018-ci ildə də uğurla davam etdirilmişdir

�� Azərbaycanda strateji inkişafın baş 
xəttinə çevrilmiş dinamik yüksəliş, infrastrukturun 
yenilənməsi, yeni istehsal sahələrinin yaradılması, 
geniş tikinti-quruculuq və abadlıq işləri Bakının 
mərkəzi ərazisini əhatə edən Nəsimi rayonunda 
2018-ci ildə də sosial-iqtisadi tərəqqinin, hərtərəfli 
yeniləşmənin əsas istiqamətini təşkil etmişdir. 
Bakı şəhərində əhalinin, inzibati binaların, sosial-
mədəni obyektlərin sıx yerləşdiyi bu rayonun ümumi 
görkəmi son illərdə durmadan müasirləşir, sosial 
problemlər sürətlə həll olunur, əhalinin rifahı yüksəlir. 
Sosialyönümlü layihələr, yeni tikilən binalar, yenidən 
qurulan ümumi istifadə obyektləri yaşayış sahələrinin, 
küçə, meydan və parkların simasını gözəlləşdirir. 


